Actividades  interactivas

Para presentar propostas de cuestionarios de preguntas de diversos tipos (con retroalimentación e resultados) teremos os seguintes iDevices:
· Pregunta Verdadeira-falsa: propón unha (ou varias) preguntas que deberán ser respondidas con "Verdadeiro" ou "Falso".
· Pregunta de escolla múltiple: propón unha (ou varias) preguntas tipo test ao alumno. Cada unha das preguntas só poderá ter unha resposta correcta.
· Pregunta de selección múltiple: propón unha (ou varias) preguntas tipo test ao alumno. Cada unha das preguntas poderá ter máis dunha resposta correcta.
· Test SCORM: propón unha (ou varias) preguntas tipo test ao alumno. É similar en canto a funcionamento ao iDevice "Pregunta de elección múltiple" pero permite a comunicación cun LMS (Moodle), obtendo datos do rastrexo da actividade que indican si aprobouse ou non o exame. 
· Encher espazos: propón ao alumno un texto con espazos en branco que deberán ser completados. Inclúe a posibilidade de retroalimentación.
· Actividade despregable: propón ao alumno un texto cun lista de posibles cadeas de palabras que deberán ser seleccionadas.
Pregunta Verdadeira ou Falsa
Utilizaremos este iDevice para propoñer unha (ou varias) preguntas que deberán ser respondidas con "Verdadeiro" ou "Falso". Permítenos introducir varios tipos de retroalimentaciones que serán visualizadas polo alumno unha vez completadas as actividades ou como pistas para realizalas. Este tipo de actividade facilitará que o alumno poida comprobar por si mesmo a asimilación dos contidos traballados. 

Ao seleccionar o iDevice "Pregunta verdadeiro falso" do listado de iDevices mostrarállenos o seguinte no noso eXeLearning:
Na parte superior, teremos a posibilidade de modificar o título do iDevice.

No campo "Instrucións" escribiremos o texto coas instrucións a seguir para realizar a pregunta Verdadeiro / Falso.

No campo "Pregunta" escribiremos o texto da pregunta. O enunciado deberá ser claro. Evitaremos premisas negativas xa que tenden a ser ambiguas.

Determinaremos se o enunciado que escribimos é Verdadeiro ou Falso, marcando a casa correspondente

No campo "Retroalimentación" escribiremos a retroalimentación que queremos que vexan os lectores despois de realizar a actividade. Se deixamos o campo baleiro ofrecerase a retroalimentación por defecto.

No campo "Suxestión" poderemos proporcionar algunha pista que axude ao estudante a contestar correctamente a pregunta. Poderemos deixar o campo en branco.

Poderemos engadir novas preguntas no iDevice pulsando o botón "Engadir outra cuestión"

Pregunta de escolla múltiple
Utilizaremos este iDevice para propor unha (ou varias) preguntas tipo test ao alumno. Cada unha das preguntas só poderá ter unha resposta correcta.  Permítenos introducir varios tipos de retroalimentacións que serán visualizadas polo alumno unha vez completada as actividades ou como pistas para realizalas. Este tipo de actividades facilitará que o alumno poida comprobar en por si a asimilación dos contidos traballados. 
Ao seleccionar o iDevice "Pregunta de elección múltiple" da listaxe de iDevices mostrarásenos o seguinte no noso eXeLearning:
Na parte superior, teremos a posibilidade de modificar o título do iDevice.

No campo "Pregunta" escribiremos o texto da pregunta. O enunciado deberá ser claro. Evitaremos premisas negativas xa que tenden a ser ambiguas.

No campo "Suxestión" poderemos proporcionar algunha pista que axude ao estudante a contestar correctamente a pregunta. Poderemos deixar o campo en branco.

No campo "Opción" escribiremos o texto coas opcións de resposta dispoñibles. Marcaremos no botón que se atopa á dereita do campo a opción que sexa correcta. Poderemos engadir opcións pulsando o botón "Engadir outra opción". Sempre será recomendable ofrecer un rango de entre 3 e 4 opcións de resposta.

No campo "Retroalimentación" escribiremos a retroalimentación que queremos que vexan os lectores despois de realizar a actividade. Se deixamos o campo baleiro ofrecerase a retroalimentación por defecto.

Poderemos engadir novas preguntas no iDevice pulsando o botón "Engadir outra pregunta"
Pregunta de selección múltiple

Utilizaremos este iDevice para propor unha (ou varias) preguntas tipo test ao alumno. Cada unha das preguntas poderá ter máis dunha resposta correcta.  Permítenos introducir unha retroalimentación que será visualizada polo alumno unha vez completada a actividade. Este tipo de actividade facilitará que o alumno poida comprobar en por si a asimilación dos contidos traballados.
Ao seleccionar o iDevice "Pregunta de selección múltiple" da listaxe de iDevices mostrarásenos o seguinte no noso eXeLearning:

Na parte superior, teremos a posibilidade de modificar o título do iDevice.

No campo "Pregunta" escribiremos o texto da pregunta. O enunciado deberá ser claro. Evitaremos premisas negativas xa que tenden a ser ambiguas.

No campo "Opción" escribiremos o texto coas opcións de resposta dispoñibles. Marcaremos na casa que se atopa á dereita do campo tantas opcións de respostas correctas como sexan necesarias. Poderemos engadir novas opcións pulsando o botón "Engadir outra opción". Sempre será recomendable engadir un rango de entre tres e catro opcións de resposta.

No campo "Retroalimentación" escribiremos a retroalimentación que queremos que vexan os lectores despois de realizar a actividade. Se deixamos o campo baleiro ofrecerase a retroalimentación por defecto.

Poderemos engadir novas preguntas no iDevice pulsando o botón "Engadir outra pregunta"

Test SCORM
É similar en canto a funcionamento ao iDevice "Pregunta de elección múltiple" pero permite a comunicación cun LMS (Moodle) obtendo datos do rastrexo da actividade que indican se se aprobou ou non o exame.
No campo "Pregunta" escribiremos o texto da pregunta. 
No campo "Opcións" escribiremos o texto coas opcións de resposta dispoñibles. Marcaremos no botón que se atopa á dereita do campo a opción correcta. Poderemos engadir novas opcións pulsando o botón "Engadir outra opción". Sempre será recomendable engadir un rango de entre 3 e 4 opcións de resposta.
Poderemos engadir novas preguntas no iDevice pulsando o botón "Engadir outra pregunta" e seleccionar o coeficiente de aprobado. 
Ao final o sistema proporciona o tanto por cento de acertos: "A súa puntuación é 100%"

Encher espazos

Utilizaremos este iDevice para propor ao alumno un texto con espazos en branco que deberán ser completados. Inclúe a posibilidade de retroalimentación.
Disporemos de varias opcións de corrección:

· Flexibilidade na resposta: admite como boas as respostas que só se diferencien nunha letra.

· Admitir erro da primeira maiúscula: considera correcta a palabra aínda que a primeira letra (maiúscula/minúscula) non sexa corecta.

· Corrección inmediata: corrixe ao completar a palabra sen esperar a que o usuario o solicite.

No apartado "Instrucións" escribiremos o texto coas instrucións para realizar a actividade.
No apartado "Texto con ocos a encher" escribiremos o texto sobre o que se creará a actividade, seleccionando a palabra ou palabras que queremos facer desaparecer facendo clic no botón "Ocultar / mostrar palabra".
Teremos a posibilidade de marcar diferentes opcións de corrección.
Por último no apartado "Retroalimentación", incluímos aquelas informacións e indicacións que poidan servir de axuda ou complemento ao noso alumno para realizar a actividade proposta.

Sabías que?
Podemos crear un oco no que varias palabras sexan candidatas á palabra correcta.
Para iso teremos que escribilas entre liñas verticais: |casa|apartamento|chalé| e seleccionando a cadea, pulsar o botón de mostrar/ocultar.

Actividade despregable

Utilizaremos este iDevice para propor ao alumno un texto cunha lista de posibles cadeas de palabras que deberán ser seleccionadas. Teremos a posibilidade de engadir novas palabras (separadas por "|" na casa correspondente) para incrementar as posibles respostas. Poderemos incluír cualificación e retroalimentación xeral.

No apartado "Instrucións" escribiremos o texto coas instrucións para realizar a actividade.
No apartado "Texto" escribiremos o texto sobre o que se creará a actividade, seleccionando a palabra ou palabras que queremos facer desaparecer facendo clic no botón "Ocultar/mostrar palabra".
Poderemos incluír "Outras palabras". Para iso escribiremos palabras separadas por | (Alt Gr + 1).
Por último, no apartado "Retroalimentación" incluiremos aquelas informacións e indicacións que poidan servir de axuda ou complemento ao noso alumno para realizar a actividade proposta.

